
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৯৪
ম্যালেরিয়া ।



বিশেষরূপে নিষেধ করা হইল। পথ্যের মধ্যে কেবল দুগ্ধ প্রতি দিবস দুই সের। পুয সঞ্চিত হইয়া আবার যন্ত্রণা উপস্থিত হওয়ায় তিনদিবস পরে পুনরায় পুর্ব্বমতে টোকার দ্বারা ২৪ আউন্স প্য বাহির করিলাম। এক্ষণ হইতে প্রতিদিন প্রাতে এবং বৈকালে ৮ শ্রেণ করিয়া নিশাদল এবং তিন বার করিয়া উল্লিখিত টিংচর ফেরি মিউরিয়াট, মিক্সচর সেবন করিতে দেওয়া হইল। দুই মাস পরে রোগী আরোগ্য হইয়া বিদায় লইল। আমার রোগ বিবরণ পুস্তক হইতে এইটী সংক্ষেপে অনুবাদ করিয়া দিলাম।

 প্লীহার রক্তবরোধ ও প্রদাহ হইতে ক্রমশঃ উহার বিবৃদ্ধতা এত বৃদ্ধি হয় যে প্রায় সমস্ত উদরগহর (abdo. ninal cavity) উহা দ্বারা পরিপূর্ণ হয়। যকৃতের এক প্রকার প্রাচীন (chronic) প্রদাহ বা বিবৃদ্ধতা (hypertr0 phy) ইহার আনুষঙ্গিক। প্লীহা ও যকৃতের এইরূপ দৈনিক অবস্থা উপস্থিত হইলে এক প্রকার মৃদু স্বল্প বিরাম জ্বর দিবা রাত্র ভোগ হইতে থাকে এবং দৈহিক অবসাদ ও মানসিক নিস্তেজতা দিন দিন বৃদ্ধি হয়। এ অবস্থায় ঘর্ম্মকারক ও মূত্রকারক ঔষধি প্রভৃতি দ্বারা জ্বর নিবারণ করিতে চেষ্টা করা দুরাশা মাত্র। এরূপ ব্যবস্থা দ্বারা কোন মঙ্গল না হইয়া বরং অনিষ্ট সাধিত হয়। অতএব এরূপ অবস্থায় এই সমস্ত ঔষধের ব্যবহার সম্পূর্ণ নিষিদ্ধ। কারণ তজ্জনিত দুর্বলতা ও অবসাদ বৃদ্ধি

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৪:৩১টার সময়, ১৪ এপ্রিল ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

